२०६९ साल  जेठ ९ गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. नेपालको अन्तरिम संविधान (तेह्रौं संशोधन), २०६९ माननीय उपप्रधानमन्त्री एवं कानुन, न्याय, संविधानसभा तथा संसदीय मामिलामन्त्रीले व्यवस्थापिका-संसद्समक्ष पेश गर्ने ।
२०६९ साल जेठ ५ गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. नेपाल सरकार (कार्यविभाजन) नियमावली, २०६९ स्वीकृत गर्ने । उक्त नियमावली नेपाल राजपत्रमा अतिरिक्ताङ्क गरी प्रकाशन गर्ने 
2. नेपाल सरकार (कार्यविभाजन) नियमावली, 2069 कार्यान्वयनका लागि देहायबमोजिम गर्ने ।
1) साविकका सङ्घीय मामिला, संविधानसभा, संसदीय व्यवस्था तथा संस्कृति मन्त्रालय र विज्ञान तथा प्रविधि मन्त्रालयमा रहेका रा.प. विशिष्ट श्रेणीका नेपाल सरकारका सचिव पदहरू क्रमशः सहरी विकास मन्त्रालय र सहकारी तथा गरिबी निवारण मन्त्रालयमा सारी तत्‌तत् मन्त्रालयमा कायम गर्ने ।
2) नेपाल सरकारका राजपत्राङ्‌कित विशिष्ट श्रेणीका सचिवद्वय श्री ताना गौतम र श्री केशवप्रसाद भट्टराईको पदाधिकार सामान्य प्रशासन मन्त्रालयको अतिरिक्त समूहमा सारी निजहरूलाई क्रमशः सहरी विकास मन्त्रालय र सहकारी तथा गरिबी निवारण मन्त्रालयको सचिवमा काम गर्न खटाउने ।
3) साविकका मन्त्रालयहरूको नाम हेरफेर भई सोही मन्त्रालयमा कार्यरत रा.प. विशिष्ट श्रेणीका नेपाल सरकारका सचिवहरूलाई हेरफेर भई कायम भएको मन्त्रालयको जानकारी गराउने ।
4) नयाँ गठन भएका र नाम हेरफेर भएका मन्त्रालयहरूको नाममा बजेट तथा कार्यक्रम सञ्चालन गर्ने अख्तियारी अर्थ मन्त्रालयले तत्काल प्रदान गर्ने ।
5) साविकको सङ्घीय मामिला, संविधानसभा, संसदीय व्यवस्था तथा संस्कृति मन्त्रालयमा रहेको प्रशासन महाशाखा (प्रशासन र आर्थिक प्रशासन) सम्बन्धी काम गर्ने जनशक्तिलाई सहरी विकास मन्त्रालयमा काम गर्न खटाउने । सोबाहेक अन्य महाशाखा र सोमा कार्यरत जनशक्ति, भौतिक स्रोत साधन र कागजातहरू सङ्घीय मामिलाको हकमा सङ्घीय मामिला तथा स्थानीय विकास मन्त्रालय, संविधानसभा तथा संसदीय व्यवस्थाको हकमा कानुन, न्याय, संविधानसभा तथा संसदीय मामिला मन्त्रालय र संस्कृतिको हकमा संस्कृति, पर्यटन तथा नागरिक उड्डयन मन्त्रालयमा पठाउने । 
6) साविकको सङ्घीय मामिला, संविधानसभा, संसदीय व्यवस्था तथा संस्कृति मन्त्रालयले प्रयोग गर्दैआएको भौतिक संरचना र सवारीसाधन अर्को व्यवस्था नभएसम्म तत्कालका लागि सहरी विकास मन्त्रालयले उपयोग गर्ने । सो भवन उक्त मन्त्रालयको लागि अपुग भएको अवस्थामा तत्काल भौतिक योजना, निर्माण तथा यातायात व्यवस्था मन्त्रालयले आवश्यक स्थान उपलब्ध गराई सहयोग गर्ने ।
7) साविकको विज्ञान तथा प्रविधि मन्त्रालयमा रहेका योजना मूल्याङ्कन तथा प्रशासन महाशाखामा काम गर्ने जनशक्तिलाई सहकारी तथा गरिबी निवारण मन्त्रालयमा काम गर्न खटाउने । सोबाहेक अन्य महाशाखामा कार्यरत जनशक्ति र कागजातहरू वातावरण, विज्ञान तथा प्रविधि मन्त्रालयमा पठाउने ।
8) साविकको विज्ञान तथा प्रविधि मन्त्रालयले प्रयोग गर्दैआएको भौतिक संरचना र सवारीसाधन अर्को व्यवस्था नभएसम्म तत्कालका लागि सहकारी तथा गरिबी निवारण मन्त्रालयले उपयोग गर्ने । 
9) साविकका विज्ञान तथा प्रविधि मन्त्रालय र सङ्घीय मामिला, संविधानसभा, संसदीय व्यवस्था तथा संस्कृति मन्त्रालयमा कार्यरत नेपाल न्याय सेवाका कर्मचारीहरूलाई सम्बन्धित मन्त्रालयहरूले कानुन, न्याय, संविधानसभा तथा संसदीय मामिला मन्त्रालयमा फिर्ता पठाउने र उक्त मन्त्रालयले ती कर्मचारीहरूको सम्बन्धित मन्त्रालयको आवश्यकता बमोजिम तत्काल खटनपटन गर्ने ।
10) अन्य सेवाका कर्मचारीको हकमा समेत सेवा समूह सञ्चालन गर्ने सम्बन्धित मन्त्रालयहरूले त्यस्तो कर्मचारी सम्बन्धित मन्त्रालयहरूबाट माग भइआएको अवस्थामा तत्काल खटनपटन गर्ने ।
11) नयाँ गठन भएका र नाम हेरफेर भएका मन्त्रालयहरूको जनशक्ति व्यवस्थापनसम्बन्धी काम सम्बन्धित मन्त्रालयको समन्वयमा सामान्य प्रशासन मन्त्रालयले तत्काल सुरु गरी तीन दिनभित्र टुङ्गो लगाउने । यस प्रयोजनका लागि  निजामती सेवा  ऐन,  2049  को परिच्छेद-3, दफा 6(क) को उपदफा (2) (क) को प्रतिबन्धात्मक वाक्यांश बमोजिम गर्ने ।
12) नयाँ गठन भएका, विघटन र नाम हेरफेर भएका मन्त्रालयहरूमा एक वा सोभन्दा बढी मन्त्रालयहरूबाट हस्तान्तरण भई आउने वा जाने वा समायोजन गर्नुपर्ने भौतिक संरचना र स्रोतसाधन, सम्पत्ति, दायित्व, कागजात र निर्णय फाइललगायतका सम्पूर्ण विषयहरू पछिसम्म 
फरक नपर्ने गरी स्पष्ट एवं पारदर्शी रूपमा विवरण तय़ार गरी बुझ्ने एवं बुझाउने मन्त्रालयका जिम्मेवार कर्मचारीको नाम, दर्जा खुलाई बरबुझारथ कार्य सम्पन्न गराउने कार्य साविक मन्त्रालयका सचिव तथा हाल कायम हुन आएका मन्त्रालयका सम्बन्धित सचिवले मिलाउने ।  
13) नयाँ गठन भएका वा विघटन भएका वा नाम हेरफेर भएका मन्त्रालयको बजेट, कार्यक्रम, महाशाखा/शाखा, जनशक्ति, भौतिक संरचना, सम्पत्ति र दायित्व, निर्णयसम्बन्धी कागजातलगायतका विषयहरूको विभाजन, एकीकरण, हस्तान्तरण, बरबुझारथ, मन्त्रालयको स्थानलगायतका विषयमा थप स्पष्टता गर्न, द्विविधा भए सोको समाधान गर्न तथा आवश्यकताअनुरूप समन्वय गर्नका लागि प्रधानमन्त्री तथा मन्त्रिपरिषद्को कार्यालयका सचिवत्रय लीलामणि पौड्याल डा. त्रिलोचन उप्रेती, जयमुकुन्द खनाल, अर्थ मन्त्रालय; सामान्य प्रशासन मन्त्रालय; कानुन, न्याय, संविधानसभा तथा संसदीय मामिला मन्त्रालय; राष्ट्रिय योजना आयोगको सचिवालय र सम्बन्धित मन्त्रालयका सचिवहरू रहेको उपसमिति गठन गरी सो उपसमितिलाई सोसम्बन्धी आवश्यक काम गर्ने जिम्मेवारी दिने ।
3. नेपाल सरकार (कार्य सम्पादन) (तेस्रो संशोधन) नियमावली, 2069 स्वीकृत गर्ने ।
4. नेपाल सरकार, मन्त्रिपरिषद्को बैठकसम्बन्धी कार्यविधि, 2063 को बुँदा नम्बर 5.(1) रहेको "नेपाल सरकार (कार्य विभाजन) नियमावली, 2063 र नेपाल सरकार (कार्य सम्पादन) नियमावली, 2063" भन्ने व्यहोराको सट्टा "नेपाल सरकार (कार्यविभाजन) नियमावली, 2069 र नेपाल सरकार (कार्यसम्पादन) नियमावली, 2064" भन्ने व्यहोरा राख्ने  ।
5. नेपाल सरकार (मन्त्रिपरिषद्) को प्रवक्तामा सूचना तथा सञ्चारमन्त्री श्री राजकिशोर यादवलाई 
तोक्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल जेठ २ गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- थाईल्याण्डको राजधानी बैकंकमा हुन गइरहेको UN ESCAP को Sixty-eighth Session मा भाग लिन (उपाध्यक्ष श्री दिपेन्द्र बहादुर क्षेत्रीको नेतृत्वमा) पठाउने ।
2. प्रधानमन्त्री तथा मन्त्रिपरिषद्को कार्यालय- बहुक्षेत्रीय पोषण योजना स्वीकृत गर्ने विषयको प्रस्ताव – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
3. प्रधानमन्त्री तथा मन्त्रिपरिषद्को कार्यालय- Investment Policy International Workshop, Vienna को लागि सहभागी मनोनयन (सचिव श्री लीलामणि पौड्यालको नेतृवमा) भ्रमण खर्च नियमावली, २०६४ बमोजिमको दैनिक भत्ता उपलब्ध गराउने गरी भ्रमण समर्थन गर्ने ।
4. प्रधानमन्त्री तथा मन्त्रिपरिषद्को कार्यालय- लोक सेवा आयोगका सदस्य श्री कृष्णप्रसाद पोखरेल तथा सचिव श्री श्यामप्रसाद मैनालीलाई विदेशमा अध्ययन भ्रमणको सैद्धान्तिक स्वीकृति विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित क्र.सं. १) मा उल्लिखित भ्रमणलाई समर्थन गर्ने । क्र.सं. २) मा रहेको "डेनमार्क वा क्यानाडा" भन्ने व्यहोराको सट्टा "डेनमार्क र क्यानाडा" भन्ने व्यहोरा राखी अरू प्रस्तावमा लेखिएबमोजिम गर्ने । 
5. कानुन तथा न्याय मन्त्रालय- अनुदान विषयको प्रस्ताव – प्रस्तावमा लेखिएबमोजिम गर्ने । 
6. गृह मन्त्रालय- आर्थिक सहायता उपलब्ध (मृतक बीर वहादुर तामाङसमेतका आश्रित परिवारहरूलाई) गराउने ।
7. भूमिसुधार तथा व्यवस्था मन्त्रालय- तनहुँ जिल्ला दुलेगौडा, खैरेनीटार र ढोरफिर्दि  गा.वि.स. अन्तरगतको अव्यवस्थित वसोवास सम्बन्धी जग्गा दर्ता समिति गठन आदेश, २०६९ स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
8. रक्षा मन्त्रालय- नेपाली सेनामा रिक्त साधारण तर्फको उपरथी पदमा सहायकरथी बलदेव राज महत समेतलाई पदोन्नति गर्ने ।
9. रक्षा मन्त्रालय- नेपाली सेनामा रिक्त महासेनानी पदमा प्रमुख सेनानी भाईकृष्ण खत्रीलाई पदोन्नति गरी पदस्थापन गर्ने ।
10. रक्षा मन्त्रालय- नेपाली सेनामा रिक्त महासेनानी पदमा प्रमुख सेनानी प्रेम शाहीलाई पदोन्नति गरी पदस्थापन गर्ने ।
11. वाणिज्य तथा आपूर्ति मन्त्रालय- कोलकाता बन्दरगाह र फूलवारी बंगलावन्ध भन्सार नाकाको स्थलगत भ्रमण गर्ने ।
12. वाणिज्य तथा आपूर्ति मन्त्रालय- पेट्रोलियम पदार्थको आपूर्ति सुचारू गर्न नेपाल आयल निगम लिमिटेडलाई ऋण उपलब्ध गराउने ।
13. श्रम तथा यातायात व्यवस्था मन्त्रालय- सामाजिक सुरक्षा विषयको कार्यशालामा भाग (सचिवले) लिने ।
14. पूर्व पदाधिकारीहरूलाई उपलब्ध गराइने आवास तथा सवारी सुविधा सम्बन्धी मापदण्ड, २०६९ स्वीकृत नभएसम्म सवारी सुविधाको हकमा पूर्व पदाधिकारीहरूको सुविधा तथा सुरक्षासम्बन्धी अध्यादेश, २०६९ मा व्यवस्था भएबमोजिम सो सुविधा उपलब्ध गराउने जिम्मेवारी तोकिएका सम्बन्धित निकायहरूले हाल भैरहेका सवारी साधन मध्येबाटै उपलब्ध गराउने व्यवस्था मिलाउने ।
15. निजामती किताबखानाको मिति २०६८।४।२३ को पत्रबाट जानकारी गराइएअनुसार यही २०६९ साल वैशाख २८ गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुभएका प्रधानमन्त्री तथा मन्त्रिपरिषद्को कार्यालयका सचिव श्री पुरूषोत्तम ओझालाई उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
16. निजामती किताबखानाको मिति २०६९।१।२५ को पत्रबाट जानकारी गराइएअनुसार यही २०६९ साल जेठ ४ गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुहुने पश्चिमाञ्चल क्षेत्रीय प्रशासन कार्यालयका क्षेत्रीय प्रशासक (रा.प.विशिष्ट श्रेणी) श्री अर्जुनबहादुर भण्डारीलाई उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
17. मं.प. बै.सं. ५।०६८ मिति २०६८।१२।२३ को बैठकबाट स्वीकृत "राष्ट्रिय मुस्लिम आयोगको गठन र सञ्चालनसम्बन्धी व्यवस्था, २०६८" मा राष्ट्रिय मुस्लिम आयोगमा अध्यक्ष, सदस्य र सदस्य सचिवसहित बढीमा १३ जना पदाधिकारीहरू रहने व्यवस्था भएकोमा मं.प. बै.सं. ५।०६९ मिति २०६९।१।२१ को निर्णयबाट ११ जना पदाधिकारी नियुक्ति गरिएकोमा धनुषा जिल्ला, हंसपुर कठपुत्ला गा.वि.स., वडा नं. ४ निवासी आकुप नदाफलाई राष्ट्रिय मुस्लिम आयोगको सदस्य पदमा थप नियुक्ति गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
